
06 मार्च, 2020 को उत्‍तरार्थ
विषय : टिड्डियों के पर्याक्रमण के कारण राजस्थान में फसल का नुकसान
1766. डा॰ अशोक बाजपेयीः 
क्या कृषि एवं किसान कल्याण मंत्री यह बताने की कृपा करेंगे किः
(क) क्या सरकार को इस बात की जानकारी है कि राजस्थान के कुछ जिले टिड्डियों के पर्याक्रमण से बुरी तरह प्रभावित हुए है;

(ख) यदि हां, तो राजस्थान के श्री गंगानगर, जैसलमेर, बीकानेर, जालोन, जोधपुर, बाड़मेर, सिरोही, चूरू, नागौर और हनुमानगढ़ के जिलों में फसलों को अनुमानित कितना नुकसान हुआ;

(ग) क्या फसल बीमा योजना के अंतर्गत इस नुकसान को शामिल किया जाएगा;

(घ) यदि हां, तो तत्संबंधी ब्यौरा क्या है; और
(ङ) यदि नहीं, तो इसके क्या कारण है?
उत्‍तर
कृषि एवं किसान कल्‍याण मंत्री (श्री नरेन्‍द्र सिंह तोमर)
(क) एवं (ख) : वर्ष 2019-20 के दौरान राजस्‍थान के कुछ जिलों में टिड्डियों की घुसपैठ दर्ज की गई थी।

राजस्‍थान राज्‍य सरकार ने सूचना दी है कि श्री गंगानगर में 22257 हेक्‍टेयर, जैसलमेर में 54979 हेक्‍टेयर, बीकानेर में 5801 हेक्‍टेयर, जालोर में 53682 हेक्‍टेयर, जोधपुर में 2308 हेक्‍टेयर, बाड़मेर में 38029 हेक्‍टेयर तथा सिरोही जिले में 12 हेक्‍टेयर क्षेत्र में टिड्डियों के कारण हुए अनुमानित फसल नुकसान के बारे में सूचना दी गई है। राजस्‍थान के चुरू, नागौर और हनुमानगढ़ जिलों में किसी प्रकार के फसल नुकसान की सूचना नहीं मिली है। 
(ग) से (ड.) : फसल नुकसान प्रधानमंत्री फसल बीमा योजना के तहत कवर होते हैं। राजस्‍थान राज्‍य सरकार ने सूचना दी है कि 4 जिलों अर्थात- बाड़मेर, जैसलमेर, जालोर और जोधपुर में मध्‍य-मौसम आपदा खंड को लागू किया गया है। राज्‍य सरकार ने प्रधानमंत्री फसल बीमा योजना के प्रावधानों के अनुसार किसानों की ओर से बीमा कंपनियों को राज्‍य प्रीमियम राजसहायता अंश जारी कर दिया है।

